
Sutaproktam Kashimahatmyaphalam

సూతప్రోక్తం   కాశీమాహాత్మ్యఫలమ్

సూత ఉవాచ -

కాశీమాహాత్మ్య పీయూషవర్షధారా  పరిప్లుతామ్  ।
సంశ్లిష్య  గౌరీం విశ్వేశః ప్రాషానన్దం   జగత్పితా ॥ ౪౮౩॥
తతో వృషేశమారుహ్య కాశీదర్శనలోలుపః ।
కైలాసాదగమత్కాశీముమయా  సహ సర్వగః ॥ ౪౮౪॥
భవద్భిరపి విప్రేన్ద్రాః   కాశీ విశ్వేశసంశ్రయా  ।
సమ్యగాశ్రయణీయైవ   మోక్షార్థిభిరహర్నిశమ్  ॥ ౪౮౫॥
ఇదం మాహాత్మ్యమమలం యః శ‍ృణోతి పఠిష్యతి ।
స సర్వపాపనిర్ముక్తః శివలోకం గమిష్యతి ॥ ౪౮౬॥
ఇదం మాహాత్మ్యమమలం లిఖిత్వా పుస్తకే యది ।
యః పూజయేదతిప్రీత్యా  తస్యాఘం సమ్ప్రణశ్యతి ॥ ౪౮౭॥
ఇదమేవ హి మాహాత్మ్యం యత్ర కుత్రాపి  యః పఠేత్ ।
తత్రైవ  కాశీవిశ్వేశో నివసేన్నాత్ర సంశయః ॥ ౪౮౮॥
ఇదం మాహాత్మ్యమనిశమిన్దాద్యైరమరైర్ముదా    ।
శ్రూయతే  సుఖదం ప్రీత్యా  సర్వపాపౌఘనాశకమ్ ॥ ౪౮౯॥
ఇదమేవహి మాహాత్మ్యం బ్రహ్మా  శివపరాయణః ।
బ్రహ్మలోకే  సదా సమ్యక్ పఠతి ప్రీతమానసః  ॥ ౪౯౦॥
విష్ణురప్యనిశం  భక్త్యా శివలిఙ్గార్చనప్రియః   ।
పఠతి ప్రీతహృదయో మాహాత్మ్యమిదమాదరాత్ ॥ ౪౯౧॥
యేనేదం పఠ్యతే ప్రీత్యా  మాహాత్మ్యమతి శోభనమ్ ।
తేన ప్రాప్తా  ముక్తి కాన్తా సత్యం సత్యం న సంశయః ॥ ౪౯౨॥
దేశాన్తరేఽపి వా స్థిత్వా  మాహాత్మ్యమిదముత్తమమ్ ।
యః పఠిష్యతి పుణ్యాత్మా స కాశ్యాం సంస్థితోభవేత్  ॥ ౪౯౩॥

సూతప్రోక్తం   కాశీమాహాత్మ్యఫలమ్

అశక్తైః  పఙ్గుభిర్వృద్ధైరిదం   మాహాత్మ్యమన్వహమ్ ।
కాశ్యన్యదేశే స్థిత్వాఽపి  పఠనీయం ప్రయత్నతః  ॥ ౪౯౪॥
యే జన్మదుఃఖాది వినాశకం సదా శ‍ృణ్వన్తి మాహాత్మ్యమిదం మనోహరమ్ ।
తే శఙ్కరస్యాతిహితాః శివార్చకాః శివైకదేవాః  శివసమ్మతాః సదా ॥ ౪౯౫॥
సంసార దావానలదహ్యమానైః  కాశీసుధాబ్తి సురవృన్దసేవ్యః  ।
సేన్యో హి సర్వైరపి  సర్వదాయం పాపాపనుత్యై  జనదుఃఖశాన్త్యై  ॥ ౪౯౬॥
॥ ఇతి శివరహస్యాన్తర్గతే  సూతప్రోక్తం   కాశీమాహాత్మ్యఫలం సమ్పూర్ణమ్  ॥
- ॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧౨ । ౪౮౩-౪౯౬॥

- .. shrIshivarahasyam . ugrAkhyaH saptamAMshaH . adhyAyaH 12 . 483-496..

Notes:

ŚivaRahasyam saptāṃśaḥ శివరహస్యం సప్తాంశః has descriptions about and the merits of

pilgrimage to Kaśīకాశీ and the several TīrthaKṣetraతీర్థక్షేత్ర  located there. These constitute

Kaśīmāhātmyamకాశీమాహాత్మ్యమ్. Sūtaసూత summarizes the merits of listening to and

reading of the text of Kaśīmāhātmyamకాశీమాహాత్మ్యమ్ that was narrated by Śiva శివ to

Pārvatīపార్వతీ.

